
Հիմք ընդունելով «Աղետների ռիսկի կառավարման և բնակչության պաշտպանության մասին» օրենքի 15-րդ հոդվածի 1-ին մասի 9-րդ կետի, «Կառավարության կառուցվածքի և գործունեության մասին» օրենքի հավելվածի 6․1-ին և 14-րդ կետերը, «Տեղական ինքնակառավարման մասին» օրենքի 12-րդ հոդվածի 1-ին մասի 12-րդ կետը և 41-րդ հոդվածը, Հայաստանի Հանրապետության կառավարության 2023 թվականի հոկտեմբերի 5-ի N 1717-Լ որոշմամբ հաստատված 2-րդ հավելվածի 1․2․1-ին և 1․2․2-րդ ենթակետերով նախատեսված միջոցառումները՝ 

Հ Ր Ա Մ Ա Յ ՈՒ Մ  ԵՆՔ

1. Հաստատել՝ 
1) համայնքի աղետների ռիսկի կառավարման պլանի նվազագույն չափանիշների մշակման մեթոդական ուղեցույցը՝ համաձայն N 1 հավելվածի․
2) համայնքի աղետների ռիսկի կառավարման պլանի օրինակելի ձևը՝ համաձայն N 2 հավելվածի․
3) համայնքի բնակավայրերի վտանգների, խոցելիության և կարողությունների սխեմատիկ պատկերների օրինակելի ձևը՝ համաձայն N 3 հավելվածի․
4) ռիսկի ինդեքսի օրինակելի ձևը` համաձայն N 4 հավելվածի.
5) աղետների ռիսկի նվազեցման միջոցառումների պլան-ժամանակացույցի օրինակելի ձևը՝ համաձայն N 5 հավելվածի․
6) համայնքի ազդարարման և տեղեկատվության փոխանակման սխեմայի օրինակելի ձևը՝ համաձայն N 6 հավելվածի․
7) հնարավոր արտակարգ իրավիճակի սպառնալիքի կամ առաջացման դեպքում բնակչության, նյութական և մշակութային արժեքների տարահանման օրինակելի ձևը՝ համաձայն N 7 հավելվածի․ 
8) ստանդարտ գործողությունների ընթացակարգերի օրինակելի ձևերը՝ համաձայն N 8 հավելվածի։
            2․ Հայաստանի Հանրապետության ներքին գործերի նախարարության կառուցվածքային ստորաբաժանումներին և Փրկարար ծառայությանը՝ ցուցաբերել աջակցություն համայնքների աղետների ռիսկի կառավարման պլանների մշակման, ներդրման և կիրառման ուղղությամբ։ 
            3․ Հայաստանի Հանրապետության տարածքային կառավարման և ենթակառուցվածքների նախարարության կառուցվածքային ստորաբաժանումներին՝ ապահովել համայնքային մակարդակներում աղետների ռիսկի կառավարման պլանների մշակումը, հաստատումը և դրանց կիրարկման ուղղությամբ կիսամյակային պարբերականությամբ տեղեկատվության տրամադրումը։ 
             4․ Սույն հրամանն ուժի մեջ է մտնում 2025 թվականի ապրիլի 18-ին ընդունված «Աղետների ռիսկի կառավարման և բնակչության պաշտպանության մասին» օրենքն ուժի մեջ մտնելու օրվանից։

